
Komisioni pér Céshtjet Ligjore, Administratén Publike dhe té Drejtat e Njeriut

RAPORT
PER
PER DEKRETIN E PRESIDENTIT TE REPUBLIKES NR. 11444, DATE 02.03.2020,
PER KTHIMIN E LIGJIT NR. 15/2020 “PER DISA SHTESA DHE NDRYSHIME NE
LIGJIN NR. 96/2016, « PER STATUSIN E GJYQTAREVE DHE PROKUROREVE
NE REPUBLIKEN E SHQIPERISE », TE NDRYSHUAR

l. Hyrje

Komisioni pér Céshtjet Ligjore, Administratén Publike dhe té Drejtat e Njeriut, né
cilésiné e Komisionit pérgjegjés, né mbledhjen e datés 21.07.2020, mori né shgyrtim dekretin
nr.11444, daté 02.03.2020, t€ Presidentit t&¢ Republikés “Pér kthimin né Kuvend té ligjit
nr.15/2020, « Pér disa shtesa dhe ndryshime né ligjin nr. 96/2016, «Pér statusin e gjyqtaréve
dhe prokuroréve né Republikén e Shqipérisé”, t&€ ndryshuar », pér té cilin ky komision, éshté
caktuar komision pérgjegjés.

Komisioni pér Céshtjet Ligjore, Administratén Publike dhe té Drejtat e Njeriut caktoi
relatore pér shqyrtimin e Dekretit deputeten Klotilda Bushka (Ferhati).

Pér té zhvilluar procedurén e shqyrtimit té dekretit, né mbledhjen e Komisionit pér
Céshtjet Ligjore, Administratén Publike dhe té Drejtat e Njeriut, ishin té pranishém: znj. Etilda
Gjonaj, Ministre e Drejtésisé dhe pérfagésues té késaj ministrie si dhe z. Bledar Dervishaj dhe
znj. Katrin Treska, pérfagésues té institucionit té Presidentit té Republikeés.

I1. Baza ligjore pér shqyrtimin e dekretit té Presidentit té Republikés

Kushtetuta e Republikés sé Shqipérisé:

Neni 85
1. Presidenti i Republikés ka té drejté ta kthejé ligjin pér rishqyrtim vetém njé heré.



2. Dekreti i Presidentit pér rishqyrtimin e njé ligji e humbet fuginé, kur kundér tij votojné
shumica e té gjithé anétaréve té Kuvendit.

Rregullorja e Kuvendit té Republikés sé Shqipérisé

Neni 86
Dekreti i Presidentit té Republikés pér rishgyrtim ligji

1. Kur Presidenti i Republikés, né pérputhje me nenin 85 té Kushtetutés, rikthen ligjin
pér rishgyrtim né Kuvend, Kryetari i Kuvendit e kalon menjéheré até pér shqyrtim né
komisionin pérgjegjés qé e ka shqgyrtuar fillimisht. Dekreti i Presidentit pér rishqyrtim ligji
futet automatikisht né programin e punés sé Kuvendit.

2. Dekreti pér kthimin e ligjit pér rishqyrtim béhet pjesé e rendit té dités té mbledhjes
mé té paré.

3. Komisioni pérgjegjés e shqgyrton dekretin vetém pér céshtjet e paragitura né
arsyetimin pér kthimin e ligjit nga Presidenti i Republikés.

4. Komisioni pérgjegjés pérgatit raportin pér seancén plenare me propozimin pér
pranimin ose rrézimin e dekretit té Presidentit brenda 4 javéve nga data e depozitimit té tij né
Kuvend. Né rastin e pranimit té dekretit, raporti pérmban formulimet pér nene té vecanta té
ligjit.

5. Dekreti pér kthim pér rishgyrtim té ligjit béhet pjesé e rendit té dités té seancés
plenare, por jo mé paré se 48 oré.

6. Seanca plenare e shqyrton dekretin pér kthim pér rishqyrtim té ligjit vetém pér arsyet
e kthimit té tij.

7. Kuvendi né seancé plenare voton me shumicén e kérkuar né Kushtetuté pér pranimin
ose rrézimin e dekretit.

8. Né rast pranimi té dekretit, Kuvendi voton né parim propozimet gé komisioni
pérgjegjés ka paragitur né raport. Kuvendi voton vetém nenet gé reflektojné propozimet e
miratuara né komision, si dhe béhet votimi né térési pér ligjin.

9. Ligji i votuar né térési mban numrin gé ka marré me miratimin e paré, kurse data do
té jeté e votimit mé té fundit né térési.

I11. Arsyet pér kthimin e Ligjit sipas dekretit té Presidentit té€ Republikés

Me Dekretin nr.11444, daté 02.03.2020, Presidenti i Republikés vendosi kthimin e ligjit
nr.15/2020, “Pér disa shtesa dhe ndryshime né ligjin nr. 96/2016 “Pér statusin e gjyqtaréve dhe
prokuroréve né€ Republikén e Shqipéris€”, t€ ndryshuar. Né materialin shpjegues té dekretit,
Presidenti ¢mon se, dispozita té vecanta té ligjit nr. 15/2020, “Pér disa shtesa dhe ndryshime
né ligjin nr. 96/2016 “Pér statusin e gjyqtaréve dhe prokuroréve né€ Republikén e Shqipéris€”,
té ndryshuar, cénojné:

1) Parimin e sigurisé juridike;

2) Parimin e pavarésisé dhe paanésisé sé gjyqgésorit;



3) Parimin e hierarkisé sé normave kushtetuese dhe rezervén kushtetuese;
4) Jurisprudencén e Gjykatés Kushtetuese.

N¢ arsyetimin e dekretit pér kthimin e ligjit nr. 15/2020, “Pér disa shtesa dhe ndryshime né
ligjin nr. 96/2016 “Pér statusin e gjyqtaréve dhe prokuroréve né Republikén e Shqipéris€”, té
ndryshuar, Presidenti i Republikés ka parashtruar disa argumente ku bazon pérfundimin e tij,
té cilat po i parashtrojmé si vijon:

Argumenti 1: Parashikimi i nenit 2 té ligjit nr. 15/2020, gé shton pikén 3, né nenin
37 té ligjit nr. 96/2016, si dhe parashikimi i nenit 4 té ligjit nr. 15/2020, gé bén shtesa dhe
ndryshime né nenin 61 té ligjit nr. 96/2016 mbi procedurén e betimit, shkel disa parime dhe
dispozita té Kushtetutés sé Republikés sé Shqipérisé, duke nisur nga neni 136 i Kushtetutés.

Parashikimi i njé alternative té ceremonisé sé betimit, duke synuar gé betimi me shkrim
jo né prani té njé autoriteti té larté shtetéror dhe dérgimi/postimi i tij, té kthehet né njé rregull
té pérgjithshém, synon té deformojé réndé kété institut, gé tregon pérgjegjshméring,
ndérgjegjshmériné dhe angazhimin e subjektit gé merr njé detyré té réndésishme.

Ndryshimet e béra né nenin 61 té ligjit nr. 96/2016, pérmes nenit 4 té ligjit nr. 15/2020,
krijojné diferencim mes momentit té nisjes sé detyrés pér anétarin e Gjykatés sé Larté gé
zgjidhet mes juristéve té spikatur dhe atyre gé vijné nga rradhét e gjygésorit. Gjykata e Larté,
pas ndryshimeve kushtetuese éshté kthyer né njé Gjykaté Ligji, sipas nenit 141 té Kushtetutés,
dhe pavarésisht ményrés sé pérzgjedhjes apo emérimit né té, gjyqtarét gé marrin detyrén né
kété Gjykaté, duhet té betohen njésoj, para nisjes sé ushtrimit té kétij funksioni. Cdo parashikim
i ndryshém ligjor, krijon ndasi edhe mes veté anétaréve gé marrin detyrén.

Betimi éshté shenjé besnikérie ndaj Kushtetutés sé vendit. Betimi, éshté njé garanci pér
mbajtésin e pushtetit publik — veté shtetasit e Republikés sé Shqipérisé, gé lidh subjektin qé
merr njé funksion té réndésishém shtetéror, me angazhimet gé i jané deleguar organeve pérmes
Kushtetutés. Si i tillé, akti i betimit, nuk tregon vetém pér nga pérmbajtja angazhimin e individit
gé merr detyrén pér té pérmbushur até konform ligjit themeltar té shtetit dhe ligjeve té tjera né
fugi, por pér nga forma, ceremoniali, pra veté kryerja e kétij akti betimi para Kreut té Shtetit
si pérfagésues i unitetit t& popullit, éshté element thelbésor pérmbajtésor, gé tregon
gatishmériné dhe ndérgjegjésimin né marrjen pérsipér té késaj detyre.

Prania dhe zhvillimi i betimit sipas njé porocedure dhe ceremoniali tek autoriteti
shtetéror, né kété rast tek Kreu i Shtetit, tregon:

- ndérgjegjshmériné dhe kuptueshmériné e personit gqé kryen betimin mbi veprimet

gé po ndérmerr;

- krijon bindjen e Kreut té Shtetit se ky person nuk po e kryen kété veprim duke gené i
mashtruar, i kanosur, né lajthim ose pér shkak té nevojés sé madhe, cka do té sillte
pavlefshmériné e tij, si pér ¢cdo veprim tjetér juridik.

Betimi para Presidentit té Republikés, pérve¢ pasojave té kérkuara institucionale pér
fillimin e ushtrimit té detyrés, sjell garanci morale, dhe forcim té angazhimit pér mbrojtjen e
detyrimeve té paragitura né tekstin e Kushtetutés, pér kéta funksionaré té réndésishém sic jané
anétarét e Gjykatés sé Larté, apo prokurorét e Prokurorisé sé Posagme kundér Korrupsionit
dhe Krimit t& Organizuar.



Ndryshimet né nenin 61 té ligjit, mbi deformimin e procedurés sé betimit, duke
parashikuar pér pasojé edhe momente té ndryshme té fillimit t¢ mandatit pér gjygtarét e
Gjykatés sé Larté qé vijné nga rradhét e juristéve té spikatur dhe prokuroréve té Prokurorisé
sé Posa¢cme kundér Korrupsionit dhe Krimit té Organizuar, bien ndesh me frymén e nenit 136
té Kushtetutés.

Betimi pérpara Kreut té Shtetit, shté njé garanci mé shumé pér njohje té parimit té
sovranitetit kombétar dhe lirive e té drejtave themelore té popullit. Pér rrjedhojé, anétarét e
Gjykatés sé Larté, té Prokurorisé sé Posacme kundér Korrupsionit dhe Krimit té Organizuar,
njésoj si dhe anétarét e Gjykatés Kushtetuese, qé do té shérbejné né ushtrimin e funksioneve té
tyre si garant té té drejtave dhe parimeve té njé shogérie demokratike qé pércaktohen né
Kushtetuté, legjitimitetin qé i rrjedh nga Kushtetuta, dhe vullnetin pér ta ushtruar até nuk
mundet ta deklarojné dhe ta garantojné askund tjetér vegse para Kreut té Shtetit personalisht.

Argumenti 2: Neni 5 i ligjit nr. 15/2020, gé shton nenin 124/1 né ligjin nr.
96/2016, bie ndesh me nenet 140, 147/a dhe 147/d, pikat 1 dhe 2 té Kushtetutés sé Republikés
sé Shqipérisé.

Né asnjé moment, sipas normés kushtetuese, Inspektorit té Larté té Drejtésisé nuk i &shté dhéné
tagri pér té kryer verifikimin e pasurisé. Verifikimi i pasurisé dhe figurés, pér magjistratét né
detyré, é&shté zgjidhur me ligjin e posagém pér rivlerésimin kalimtar, né zbatim té
parashikimeve kushtetuese. Ndérsa pér kandidatét pér gjyqtaré apo prokuroré, verifikimi
paraprak i pasurisé dhe figurés sé tyre, béhet si né momentin e fillimit té Shkollés sé
Magjistraturés, ashtu dhe pas pérfundimit té saj dhe para emérimit sipas ligjit (neni 135 dhe
neni 148/¢ i Kushtetutés). Ky verifikim kryhet né ményré té detajuar nga Késhillat pérkatés, si¢
pércakton dhe neni 32 i ligjit nr. 96/2016.

Pérvecse éshté ky parashikim né tejkalim té kompetencave kushtetuese té Inspektorit té Larté
té Drejtésisé, dhe mbivendos kompetencat e Késhillave, njé parashikim i tillé nuk pérputhet as
me konceptin e nisjes sé njé procesi hetimor, sipas kuptimit qé i ka dhéné veté ligjit nr. 96/2016.
Parashikimi i njé procedure té tillé dhe dhénia e kompetencés Inspektorit té Larté té Drejtésisé,
nuk éshté gjé tjetér vecse shndérrimi i procesit té rivlerésimit kalimtar té magjistratéve, nga
njé masé e jashtézakonshme dhe e pérkohshme, né njé mjet té pérhershém, gé rrezikon né
ményré flagrante pavarésiné e gjyqtaréve dhe parimin e palévizshmérisé né detyré té tyre,
shmangien e magjistratéve nga detyra gjer né kapjen politike té sistemit nga forca gé
kontrollon procesin, pra qé ka eméruar Inspektorin e Larté té Drejtésiseé.

Arsyetimi 3: Neni 8, i ligjit nr. 15/2020, gé ndryshon nenin 152 té ligjit nr.

96/2016, éshté né shkelje t& neneve 42, 140, 145, 147/a dhe 147/d t8 Kushtetutés sé
Republikés sé Shqipérisé.
Njé parashikim i tillé, shmang hetimin gé i paraprin fazés sé fillimit t& procedimit
disiplinor, dhe referon né njé vendimmarrje té kryer né kushtet e urgjencés, gé dukshém ul
garancité procedurale mbrojtése té magjistratit. Njé parashikim i tillé, shogéruar me
parashikimin antikushtetues gé propozohet té shtohet pérmes dispozités 124/1, qé i lejon
Inspektorit té Larté té Drejtésisé, té kryejé verifikim té pasurisé, krijon problematika té rénda
pasi:



- Pérvecse mbivendos kompetencat e disa organeve kushtetuese, si¢ jané organet e
rivlerésimit kalimtar, dhe Késhillat sa i takon procesit té verifikimit té pasurisé dhe
figurés pér magjistratét e rinj dhe pér vijimin e ruajtjes sé standartit té pasurisé dhe
figurés né té ardhmen;

- Krijon edhe skenarin e mundshém pér t"u pérdorur né ményreé selektive pér té gjithé
ata magjistraté gé ende nuk kané kaluar procesin e vettingut, ose edhe ata gé e kané
kaluar me sukses até, por gé me vendimmarrjet e tyre kané treguar se jané té
paanshém dhe té pandikueshém nga presioni politik.

Parashikimi i nenit 152 té ligjit nr. 15/2020, shkel hapur kété garanci kushtetuese gé i éshté
njohur gjyqtarit né funksion té ruajtjes sé pavarésisé dhe paanésisé sé tij, duke béré gé
pezullimi té béhet ende pa nisur procedimi disiplinor, por vetém me njé hetim té kryer pér 3
dité nga Inspektori i Larté i Drejtésisé. Ky hetim i kryer né kété afat kohor 3 ditor, nuk duket
se ofron garanci pér ndjekjen e procesit té rregullt, i cili kérkon gé shkelja té hetohet me mjetet
dhe afatet e duhura nga organi i ngritur nga Kushtetuta pér kété géllim — Inspektori i Larté i
Drejtésisé. Ndérsa parashikimet e ligjit nr. 15/2020, ndryshojné detyrén kushtetuese té ILD-sé
pér té hetuar, duke sanksionuar né kété rast se, nuk ka nevojé pér hetim. Ligji e shton mé tepér
pagartésiné sepse dublon pa asnjé shkak Kodin e Procedurés Penale pér dy arsye:
a) Kodi i Procedurés Penale pércakton procedura té sakta hetimore pér krimet, ku pérfshihen
edhe masat e sigurimit, njé prej té cilave éshté pezullimi nga detyra, gé e vendos gjykata dhe
nuk ka nevojé pér investimin e Inspektorit té8 Larté té Drejtésisé dhe té Késhillit;
b) Njé prej risive gé solli Ligji nr. 96/2016 éshté marrédhénia gé ekziston midis procedimit
penal dhe procedimit disiplinor, ku merr pérparési procedimi penal, pasi ligji parashikon gé
procedimi disiplinor pezullohet gjersa procedimi penal té zgjidhet me vendim gjygésor té
formés sé preré.

Paragitja nga ana e Inspektorit té Larté té Drejtésisé, para Késhillit, e kérkesés pér
pezullimin e magjistratit nga detyra si¢ parashikohet né ndryshimet gé i béhen nenit 152 té
ligjit nr. 96/2016, népérmjet nenit 8 ligjit nr. 15/2020, tejkalojné né ményré flagrante dispozitén
Kushtetuese té nenit 147/d , paragrafi 1, si dhe jané né shkelje té hierarkisé sé akteve ligjore
né fugi té parashikuara né nenin 116 té Kushtetutés.

Ky ligj rifut mundésiné e pezullimit diskrecional t& magjistratit pérpara fillimit té njé
procedimi disiplinor, kamufluar nén njé titull tjetér, edhe pse kjo masé e parashikuar né ligjin
fillestar nr. 96/2016 éshté shfugizuar me vendimin nr. 34, daté 10.04.2017 té Gjykatés
Kushtetuese. Népérmjet ndryshimeve té propozuara me ligjin nr. 15/2020 shmangen
procedurat e pércaktuara né nenin 138, té ligjit nr. 96/2016, duke e rikthyer pezullimin mbi
bazé diskrecioni, gé ishte parashikuar fillimisht né ligjin nr. 96/2016 dhe gé u shfugizua me
vendim té Gjykatés Kushtetuese.

Ndérkohé, parashikimet e ligjit nr. 15/2020, gé synojné té zgjerojné né ményré
antikushtetuese kompetencat e ILD-sé.

K&to propozime té sjella me ligjin nr. 15/2020, pérvegse tejkalojné kérkesat kushtetuese
dhe u mungon gartésia, shkelin edhe géndrueshmériné gé duhet té kené dispozitat ligjore.



Argumenti 4: Ligji nr. 15/2020 “Pér disa shtesa dhe ndryshime né ligjin nr. 96/2016,
“Pér statusin e gjyqtaréve dhe prokuroréve né Republikén e Shqipérisé”, té ndryshuar”, bie
ndesh me nenin 116 té Kushtetutés sé Republikés sé Shqipériseé.

Ndryshimet ligjore té miratuara nuk kané maré parasysh parashikimet e nenit 116 té
Kushtetutés sé Republikés sé Shqipérisé duke tejkaluar hierarkiné e normave juridike, pasi
ligjet gé dalin pér zbatim té njé norme kushtetuese nuk mund té tejkalojné kriteret té cilat veté
norma Kushtetutuese i ka parashikuar né dispozitat e saj. Gjykata Kushtetuese, né
jurisprudencén e saj, éshté shprehur se parimi i shtetit té sé drejtés detyron té gjitha organet e
pushtetit publik gé t’i ushtrojné kompetencat e tyre vetém né kuadér dhe né bazé t¢ normave
kushtetuese. Aktet juridike, gé nxirren nga kéto organe, duhet té jené né pajtim me aktet juridike
mé té larta, si né kuptimin formal, ashtu edhe até material.

Argumenti 5: Ligji nr. 15/2020, ka shmangur procesin e konsultimit dhe ka cénuar
parimin e sigurisé juridike.

Né pérfundim Presidenti i Republikés ka vendosur kthimin né Kuvend té ligjit
nr.15/2020 pér rishgyrtimin e neneve 2, 4, 5, dhe 8 té ligjit, me géllim gé ¢do ndryshim né ligjin
nr. 96/2016, té jeté né respektim té frymés dhe gérmés sé Kushtetutés dhe vendimit nr. 34, daté
10.04.2017, té Gjykatés Kushtetuese.

IV. SHQYRTIMI | ARSYEVE TE KTHIMIT TE LIGJIT

Gjaté shqyrtimit té dekretit né Komisionin pér Céshtjet Ligjore Administratén Publike
dhe té Drejtat e Njeriut, pérfagésuesit e institucionit té Presidentit parashtruan argumentet pér
kthimin pér rishgyrtim né Kuvend té ligjit nr. 15/2020, “Pér disa shtesa dhe ndryshime né ligjin
nr. 96/2016 “Pér statusin e gjyqtaréve dhe prokuroréve né Republikén e Shqipérisé”, té
ndryshuar.

Ministrja e Drejtésisé, sqaroi se géllimi i nismés éshté gartésimi i institutit té betimit té
magjistratéve, té gjyqtaréve té Gjykatés sé Larté nga rradhét e juristéve té spikatur dhe té
Prokurorit té Pérgjithshém, duke respektuar né frymé dhe né gérmé parashikimet kushtetuese.
Njékohésisht, Ministrja e Drejtésisé, sgaroi se géllimi i kétyre ndryshimeve lidhet me
parashikimin e mekanizmave té nevojshém né dispozicion té Inspektorit té Larté té Drejtésiseé,
pér t'iu pérgjigjur rasteve kur magjistratét kryejné veprime qé diskreditojné réndé figurén dhe
pozitén e magjistratit.

Relatorja solli né vémendje té anétaréve té Komisionit se né funksion té transparencés
dhe gjithpérfshirjes, pas pérfshirjes sé projektligjit né Programin e Punés dhe Kalendarin e
Punimeve té Kuvendit, ligji nr.15/2020 “Pér disa shtesa dhe ndryshime né ligjin nr. 96/2016
“Pér statusin e gjyqtaréve dhe prokuroréve né Republikén e Shqipéris€”, 1 €shté nénshtruar njé
procesi konsultimi dhe marrje opinionesh jo vetém nga institucionet e sistemit té drejtésisé por
edhe nga organizatat e shoqérisé civile gé veprojné né fushén e drejtésise.

Ligji i éshté pércjellé pér opinion Késhillit t¢ Emérimeve né Drejtési; Prokurorisé sé Posagme
pér Luftén kundér Korrupsionit dhe Krimit té Organizuar; Shogatés sé Gjyqtaréve; Shkollés sé

Magjistraturés; Fakultetit té Drejtésisé, té Universitetit t& Tiranés; Komitetit Shqiptar té
Helsinkit, Fondacionit SOROS, Qendres “Res Publica”, Institutit t€ Studimeve Politike dhe
USAID, duke u Iéné né dispozicion njé afat 10 ditor pér paragitjen e komenteve dhe
sugjerimeve.

Bazuar né nenin 93 dhe 187 t€ ligjit nr. 115/2016 “Pér organet e geverisjes sé sistemit té
drejtésisé”, té ndryshuar, Késhilli i Larté Gjygésor dhe Késhilli i Larté i Prokurorisé japin
mendim pér projektligjet ose pér c¢éshtje té tjera gé¢ mund té ndikojné mbi sistemin
gjyqésor/prokurorisé dhe té drejtésisé né pérgjithési.

Paralelisht me kérkesén pér dhénien e mendimeve éshté ngritur edhe njé grup pune me
pérfagésues té organeve té reja té sistemit té drejtésisé (Késhillit té Larté Gjyqésor, Késhillit té
Larté té Prokurorisé, Inspektorit té Larté té Drejtésisé), Ministrisé sé Drejtésisé, nén asistencén
e ekspertéve té misionit EURALIUS V. Né kéto mbledhje ka marré pjesé edhe Drejtuesi i
Prokurorisé sé Posagme pér Luftén kundér Korrupsionit dhe Krimit té& Organizuar, pér
problematika té lidhura funksionimin e kétij institucioni.

Pér sa mé lart, ligji éshté jo vetém njé nismé, e cila i éshté nénshtruar njé procesi konsultimi
publik, por pérbén edhe njé nismé e cila i éshté nénshtruar njé diskutimi té gjéré né grup pune
me pérfagésues té organeve té reja té sistemit té drejtésisé, nén asistencén e ekspertéve té
misionit EURALIUS V, pér té arritur né variantin e shqyrtuar né komisionin pérgjegjés pér
céshtjet ligjore dhe té miratuara mé pas nga seanca plenare.

Procesi i konsultimit publik té nismave ligjore, pérbén njé tradité té& konsoliduar né Kuvendin
e Shqipérisé. Pérgjigja ose jo, apo zgjedhja pér té kthyer pérgjigje e institucioneve apo
organizatave té shogeérisé civile, gé ftohen té japin mendim nuk e pengon punén dhe nuk e
cénon procesin e konsultimit. Jo ¢do mendim gé vjen éshté njé mendim gé domosdoshmérisht
éshté njéqind pér gind i drejté ose i gabuar. Eshté Komisioni pérgjegjés pér ¢éshtjet ligjore gé
né pérfundim té procesit té konsultimit vleréson se cila do té jeté zgjedhja e duhur, né ushtrim
té kompetencave ligjvénése.

Pér sa i takon adresimit té problematikave té tjera té paragitura nga Késhillat, ashtu si¢ éshté
argumentuar edhe né raportin e komisionit pérgjegjés gé ka shogéruar nismén ligjore né fazén
e miratimit té saj, relatorja ritheksoi mbéshtetjen maksimale pér adresimin e kétyre
problematikave dhe gadishmériné pér t€ mbéshtetur ndérhyrjet e métejshme né ligjet e
reformés né drejtési, por kéto ndryshime ndryshime paraprakisht do t'i nénshtrohen njé analize
té ploté mbi problematikat, efektet, pritshmérité né pérputhje me standartet ndérkombétare dhe
nén asistencén e partneréve ndérkombétare té misionit EURALIUS V dhe OPDAT.

Né pérfundim, relatorja solli né vémendje se, perceptimet e géllimeve té nismés té ndryshme
nga ajo gé nismétarét kané parashtruar né argumentet e tyre, nuk i shérbejné frymés sé
luajalitetit institucional dhe nuk jané né dobi té procesit ligjbérés.

Lidhur me ¢éshtjet e ngritura né dekretin e Presidentit té Republikés, relatorja paraqiti
argumentet dhe vlerésimet pér arsyet e parashtruara si mé poshté vijon:



Sé pari: Né lidhje me argumentin se parashikimi i nenit 2 té ligjit nr. 15/2020, gé
shton pikén 3, né nenin 37 té ligjit nr. 96/2016, si dhe parashikimi i nenit 4 té ligjit nr.
15/2020, gé bén shtesa dhe ndryshime né nenin 61 té ligjit nr. 96/2016 mbi procedurén e
betimit, shkel disa parime dhe dispozita té Kushtetutés sé Republikés sé Shqipériseé,
duke nisur nga neni 136 i Kushtetutés, sqarojmé se:

Ligji nr. 15/2020 parashikon ndryshime né pérmbajtjen e nenit 37 t& ligjit nr. 96/2016 “Pér
statusin e gjyqtaréve dhe prokuroréve né Republikén e Shqipérisé”, i ndryshuar. Népérmjet
késaj dispozite, parashikohet gé ceremonia e betimit t€ magjistratit té béhet para Késhillit té
Larté Gjyqésor dhe Késhillit té Larté té Prokurorisé. Kéto organe duhet gé jo mé voné se 10
dité nga data e emérimit té€ organizojné ceremoniné e betimit. Dispozita parashikon se pas
pérfundimit té kétij afati, magjistrati kryen betimin né formé té shkruar dhe ia dérgon até
Keéshillit t& Larté Gjygésor ose Késhillit té Larté té Prokurorisé. Data e organizimit té
ceremonisé sé betimit ose data e dérgimit té tij me shkrim prané organit té emértesés
konsiderohet si dita e fillimit té detyres sé magjistratit.

Propozimi i késaj dispozité né ndryshim nga sa argumenton Presidenti i Republikés né dekretin
e tij nuk cénon asnjé parashikim kushtetues. Kushtetuta né asnjé nen té saj nuk ka parashikuar
institutin e betimit té magjistratit, dhe ag me pak organin pérpara té cilit t¢ mund té béhet ky
betim.

Pér rrjedhojé, rregullimi i institutit té betimit t& magjistratit éshté béré né ligjin nr. 96/2016
“Pér statusin e gjyqtaréve dhe prokuroréve né RSH”, i ndryshuar. Eshté pikérisht ky ligj qé né
nenin 37 té tij pércakton vetém formulén e betimit duke mos parashikuar organin pérpara té
cili béhet ky betim. N& kété aspekt ndryshimet e miratuara né pérmbajtjen e nenit 37 té ligjit
nr. 96/2016 “Pér statusin e gjyqtaréve dhe prokuroréve né Republikén e Shqipérisé” kané
parashikuar gé ceremonia e betimit té€ magjistratit té béhet para Késhillit té Larté Gjyqésor dhe
Késhillit té Larté té Prokurorisé, duke specifikuar edhe afatin brenda té cilit reailzohet ky akt
solemniteti, i cili éshté i lidhur me fillimin e ushtrimit té detyrés nga magjistrati. Ligji
parashikon edhe mekanizmin zhbllokues, sipas té cilit né rast se pas kalimit té kétij afati,
késhilli nuk therret magjistratin e eméruar prej tij pér té kryer betimin, ky i fundit e kryen
betimin né formé té shkruar dhe ia dérgon até Késhillit té Larté Gjyqésor ose Késhillit té Larté
té Prokuroriseé.

Ndryshimi i miratuar né nenin 37 nuk ka asnjé géllim tjetér vecse té sigurojé gartésiné e ploté
juridike né zbatimin e normés ligjore. Kéto ndryshime parashikojné qé té jeté veté organi i cili
vendos pér emérimin e kandidatéve té diplomuar dhe pér caktimin e tyre né detyré, ai qé do té
realizojé edhe ceremoniné e betimit. Ceremonia e betimit nuk duhet té shikohet si njé funksion
thelbésor i Késhillave, ai éshté njé funksion ceremonial i tij, né funksion té kompetencave
kushtetuese q€ Kushtetuta dhe ligji nr. 115/2016 “Pér organet e geverisjes s€ sistemit té
drejtésisé”, i ndryshuar i ka atribuar Késhillave pikérisht até té emérimit té magjistratéve (nenet
147/a (pika 1/a) dhe 149/a (pika 1/a)) té Kushtetutés. Vendosja e njé afati pér realizimin e
ceremonisé sé betimit dhe parashikimi i njé mekanizmi zhbllokues pra realizimi i tij me shkrim
dhe dérgimi prané Késhillave jo vetém nuk cénon né asnjé moment parashikimet kushtetutese
por pérkundrazi i shérben sigurimit té funksionalitetit né ushtrimin e detyrés nga magjistratét e
eméruar né pérputhje me parimet e pavarésisé sé gjyqgésorit né funksion té njé sistemi drejtésie,



té paanshém, té pérgjegjshém, té drejté e profesional, t€ besueshém dhe té orientuar drejt
shérbimit ndaj qytetarit.

Edhe Gjykata Kushtetuese né jurisprudencén e saj éshté shprehur lidhur me réndésiné e betimit
té anétaréve té organeve kushtetuese, si njé shprehje e vullnetit pér té marré pérsipér detyrat
dhe pérgjegjésit kushtetuese té funksionit. Né Vendimin e saj nr.44/2011 ajo ka mbajtur
géndrimin se: “. Betimi éshté njé akt qé shérben pér té deklaruar vullnetin, gatishméring,
bindjen dhe vendosmériné e métejshme té deputetit té mandatuar pér té ushtruar funksionin e
pérfagésuesit né Kuvendin e ri, né pérputhje me rregullat e parashikuara pér kété qéllim.
Betimi nuk éshté kusht pér té béré té vlefshém mandatin e deputetit, pasi kété e ka béré
komisioni zgjedhor, i cili e ka shpallur até fitues nga votat e marra prej zgjedhésve. Mosbérja
e betimit pérbén njé nga shkaget e humbjes sé mandatit parlamentar . Ky parashikim éshté
béré edhe pér raste té tjera té fillimit té detyrés si p.sh nga Presidenti i Republikés , gjyqtarét,
etj.”

Né njéjtat argumente vlejné edhe pér nenin 4 té ligjit nr. 15/2020 i cili ndryshon nenin 61 té
ligjit aktual nr. 96/2016 “Pér statusin e gjyqtaréve dhe prokuroréve né Republikén e
Shqipérisé”, i ndryshuar duke rregulluar betimin e anétarit té Gjykatés sé Larté qé pérzgjidhen
mes juristéve té spikatur, dhe té Prokurorit té Pérgjithshém.

Edhe né kété aspekt, pércaktimi i njé afati pér realizimin e ceremonisé sé betimit, si edhe
parashikimi i mekanizmit zhbllokues, pra realizimi me shkrim i betimit dhe dérgimi i tij disa
organeve té parashikuara nga ligji, siguron funksionimin normal té kétyre organeve
kushtetuese.

Edhe né kété rast pér gjyqtarét e Gjykatés sé Larté gé vijné nga rradhét juristéve té spikatur
(jogjyqtaré) parashikohet qé ceremonia e betimit té organizohet nga Késhilli i Larté Gjyqgésor
si organi gé i propozon Presidentit té Republikés emérimin e kandidatit pér gjyqtar té Gjykatés
sé Larté. Si¢ argumentuam edhe mé sipér edhe né kété rast nuk cénohet né asnjé moment neni
136 i Kushtetutés, pasi kjo dispozité kushtetuese nuk parashikon as né gérmé dhe as né frymé
té saj institutin e betimit té Gjyqtaréve té Gjykatés sé Larté dhe as organin pérpara té cilit
realizohet ky betimi.

Ndérkohé duke marré né konsideraté gé pér njé kategori magjistratésh si¢ jané anétarét e
Gjykatés sé Larté gé vijné nga rradhét e gjygtaréve apo prokurorét prané Prokurorisé sé
Posacme, betimi tyre éshté béré njé heré, né momentin e emérimit dhe caktimit té tyre né
pozicionin e magjistratit, pér kété arsye ngritja né detyré si anétar t€ Gjykatés sé Larté apo
Prokuror té Prokurorisé sé Posacme, éshté vlerésuar se nuk kérkon njé ceremoni té vecanté té
Kryerjes sé aktit té betimit, pér sa kohé qé ligji nr. 96/2016 ka parashikuar gé kalimi né kéto
detyra do té béhet népérmjet népérmjet sistemit té€ karrierés dhe procedurés sé ngritjes né
detyré.

Pér sa i takon betimit té Prokurorit té Pérgjithshém formulimi i béré né népérmjet nenit 4 té
ligjit 15/2020 siguron harmoni t€ plot€ me parashikimet e ligjit nr. 97/2016 “Pér organizimin
dhe funksionimin e prokuroris€”, i cili pércakton né nenin 36 betimin e Prokurorit té
Pérgjithshém né Kuvendin e Shqipérisé.



Nenet 2 dhe 4 té ligjit nr. 15/2020 nuk cénon né asnjé moment as rekomandimet e dhéna né
opinionin e Komisionit té Venecias pasi lidhur me procedurén e bérjes sé betimit®. Komisioni
1 Venecias, népérmjet Opinionit Nr.978/2020, té datés 19 gershor 2020 shprehet se: “Nése
shihet e nevojshme pér té shmangur bllokimin né raste té garta abuzimi, dispozitat e miratuara
sé fundi, por gé ende nuk kané hyré né fugi, pér mekanizmin automatik té bérjes sé betimit
duhen zévendésuar me njé dispozité té formuluar mé garté, e cila duhet miratuar né nivel
kushtetues.”

Ky rekomandim i referohet nenit 129 té Kushtetutés, dispozité gé parashikon betimin e
gjyqtaréve kushtetues ndérsa pér betimin e magjistratéve, gjyqtaréve té Gjykatés sé Larté gé
vijné nga rradhét e juristéve té spikatur dhe Prokurorit té Pérgjithshém si¢ edhe e kemi
argumentuar mé sipér nuk kemi njé parashikim té nivelit kushtetues pér institutin e betimit té
kétyre funksionaréve.

Sé dyti: Né lidhje me argumentin se neni 5 i ligjit nr. 15/2020 gé parashikon shtimin
e nenit 124/1 “Verifikimi i pasurisé dhe figurés”, pérbén njé parashikim né tejkalim té
kompetencave kushtetuese té Inspektorit té Larté té Drejtésisé, dhe mbivendos kompetencat
e Késhillave sgarojmé se:

Bazuar né nenin 147/d pikat 1 dhe 2 té Kushtetutés, Inspektori i Larté i Drejtésisé éshté
pérgjegjés pér verifikimin e ankesave, hetimin me nismé té shkeljeve dhe fillimin e procedimit
disiplinor ndaj gjyqgtaréve dhe prokuroréve té té gjitha niveleve, anétaréve té Késhillit té Larté
Gjygésor, anétaréve té Késhillit té Larté té Prokurorisé dhe té Prokurorit té Pérgjithshém, sipas
procedurés sé pércaktuar me ligj si dhe pér inspektimin institucional té gjykatave dhe té zyrave
té prokurorisé.
Ndérkohé gé ligji nr. 96/2016 “Pér statusin e gjygtaréve dhe prokuroréve né Republikén e
Shqipérisé”, ka parashikuar né ményré té garté dhe té ploté procedurén e hetimit disiplinor,
duke parashikuar afatet e parashkrimit té hetimit té shkeljes disiplinore, afatet e procedimit té
shkeljes, procedurén e paraqgitjes sé ankesave prané kétij Inspektori, Kriteret pér
pranueshmeriné e ankesés, shqyrtimi fillestar, vlerésimi dhe verifikimi i ankesés, vendimi gé
Inspektori merr pér fillimin e hetimit bazuar né ankesé ose kryesisht, zgjerimi ose ndryshimi i
objektit té hetimit, rastet e pezullimit té hetimit, té drejtat dhe detyrimet e magjistratit gjaté
hetimit, ecuria e hetimeve, marrja né pyetje e magjistratit ose e déshmitaréve, marrja e provave
gé i shérbejné hetimit nga institucione té tjera, dokumentimi dhe mbyllja e hetimit, zgjidhja me
marréveshje té pérbashkéte shkeljes disiplinore gé i atribuohet magjistratit.
Né funksion té kryerjes sé hetimit disiplinor, ligji nr. 115/2016 “Pér organet e geverisjes sé
sistemit t€ drejtésis€”, 1 ndryshuar i ka dhéné t€ drejtén inspektoréve gé:

- Té kryejné verifikime dhe hetime administrative rreth shkeljeve té pretenduara

disiplinore;
- Té mbledhin té dhéna dhe vlerésojné ¢do informacion ose akt gé ¢mojné se éshté
ose mund té jeté i réndésishém pér zbatimin e detyrés, né pérputhje me Kodin e

! Paragrafi 106 i Opinionit Nr.978/2020 t& Komisionit té VVenecias

Procedurave Administrative dhe ligjin “Pér statusin e gjyqtaréve dhe prokuroréve
né€ Republikén e Shqipérisé”.

- Té hyjné né ambientet ku ushtrojné veprimtariné subjektet e procedimit disiplinor,
té inspektojné, té kopjojné, shuméfishojné dhe marrin ¢do informacion ose
dokument té nevojshém pér kryerjen e detyrés.

- Té mund té kérkojné nga cdo person fizik a juridik ose institucion publik
informacion, dokumente, déshmi me gojé ose me shkrim mbi ¢do ¢éshtje gé lidhet
me objektin e verifikimit, hetimit ose inspektimit qé éshté duke u kryer.

Parashikimi i késaj dispozite shtesg, e cila i jep té drejtén Inspektorit té Larté t& Drejtésisé qé
brenda njé jave nga vendimi pér fillimin e hetimeve, té kérkojé informacion nga Inspektorati i
Larté i Deklarimit dhe Kontrollit té Pasurive dhe Konfliktit té Interesave, prokuroria, Policia e
Shtetit, organet e administratés tatimore dhe doganore, Drejtoria e Pérgjithshme e Parandalimit
té Pastrimit té Parave, Byroja Kombétare e Hetimit, shérbimet shtetérore informative, ¢do
organ disiplinor gé ka mbikéqyrur disiplinén né marrédhéniet e punés té magjistratit si dhe ¢do
institucion tjetér kompetent pér verifikimin e pasurisé dhe té figurés né lidhje me ¢do shkelje
tjetér disiplinore, ka si géllim vetém té detajojé té funksion té parimit té gartésisé juridike, té
drejtén e inspektorit gé té kérkojé informacion né disa institucione shtetérore té cilat funksiojné
mbi bazén e ligjeve té posacme. Kjo e drejté pér marrje informacioni lidhet ngushtésisht dhe
éshté né funksion té ploté té kompetencave té Inspektorit té Larté té Drejtésisé pér hetimin e
shkeljeve disiplinore. Qéllimi i kétij neni nuk éshté dublikimi i kompetencave té Késhillave té
cilat né bazé té nenin 32 té ligjit nr. 96/2016 “Pér statusin e gjyqtaréve dhe prokuroréve né
Republikén e Shqipérisé”, té ndryshuar, kryejné verifikimin e pasurisé dhe té kandidatéve gé
pranohen né programin e formimit fillestar né Shkollén e Magjistraturés dhe pérpara emérimit
né detyré. Njékohésisht kjo dispozité nuk as si géllim té mbivendoset me kompetencat e
organeve té rivlerésimit kalimtar té cilat kané funksioneve té specifikuara nga Kushtetuta dhe
ligji nr. 84/2016 “Pér rivlerésimin kalimtar t& gjyqtaréve dhe prokuroréve né RSH”. Synimi i
kétij neni lidhet vetém me té drejtén e Inspektorit t€ Larté té Drejtésisé, pér t€ marré
informacion nga organet e listuara né kété nen dhe vetém né funksion té hetimit disiplinor.
Bazuar né€ nenin 123 t€ ligjit nr. 96/2016 “Pér statusin e gjyqtaréve dhe prokuroréve né
Republikén e Shqiopérisé”, i ndryshuar Inspektori i Larté i Drejtésisé fillon hetimin nése ka
dyshime té arsyeshme se shkelja mund té jeté kryer, bazuar né faktet dhe provat e mbledhura,
gé justifikojné fillimin e hetimit. E drejta e Inspektorit té Larté t€ Drejtéisé pér té kérkuar
informacion prané institucioneve té parashikuara né nenin 5 té ligjit, do té shérbejé pér ofrimin
e garancive té nevojshme me géllim kryerjen e njé hetimi té ploté dhe gjithanshém disiplinor
duke respektuar njékohésisht té drejtén pér njé proces té rregulllt ligjor té subjektit gé i
nénshtrohet procedurés hetimore.

Sé treti: Né lidhje me argumentin se neni 8, i ligjit nr. 15/2020, gé ndryshon nenin
152 té ligjit nr. 96/2016, éshté né shkelje té neneve 42, 140, 145, 147/a dhe 147/d té
Kushtetutés sé Republikés sé Shqipérisé.

Qéllimi i késaj dispozite ligjore sié éshté sqaruar edhe né raportin e komisionit pérgjegjés pér
céshtjet ligjore éshté rikthimi i besimit té publikut né sistemin gjygésor dhe organin e
prokurorisé, i cili ka pérbéré edhe njé nga prioritet kryesore té reformés né drejtesi.
Parashikimi i mundésisé sé Késhillave pér té pezulluar magjistratin nga detyra, kur vazhdimi i
magjistratit né detyré démton rezultatin e procedimit disiplinor, pengon konkluzionin e tij té
drejté ose té rregullt, ose diskrediton réndé figurén dhe pozitén e magjistratit éshté njé
mekanizém ligjor i parashikuar dhe i njohur né disa vende té Bashkimit Evropian.

Formulimi i kétij neni vjen né harmoni me géndrimin e mbajtur nga Komisioni i Venecias, i
cili né opinionin e tij CDL-AD(2017)018, (Opinion mbi ligjin e sistemit gjygésor né Bullgari)
shprehet se:

“...Komisioni i Venecias pranon qé njé gjyqtar, kundeér té cilit jané dérguar akuza serioze,
mund té pezullohet nga detyrat. Sidoqofté, duhet t'i pérkasé Dhomés Gjyqésore té verifikojé se
sa serioze dhe té bazuara jané kéto akuza. Né versionin aktual té nenit 230, Dhoma Gjygésore
e SJC duket se kryen vetém njé rol zyrtar té aprovimit t& pezullimit sa heré qé prokuroria ka
filluar mekanizmin sipas nenit 230. Né vend té késaj, ligji pér sistemin gjygésor duhet té
pércaktojé garté se Dhoma Gjygésore duhet té rishikojé pérmbajtjen e akuzave dhe té vendosé
nése provat kundér gjykatésit jané mjaft bindése (pa gené domosdoshmérisht "pértej dyshimit
té arsyeshém™) dhe nése ka vend pér pezullim. Kur e bén kété, Dhoma Gjygésore e SJC duhet
té jeté né gjendje té pércaktojé afate té shkurtra kohore pér hetime kundér gjyqtaréve té
pezulluar.”

Kjo dispozité éshté né harmoni edhe me Notén shpjeguese té publikuar nga OSBE “Mbi
standartet ndérkombétare dhe praktikat mé té mira té procedimit disiplinore ndaj gjyqtarévé”
e cila argumenton se:

“...Né rrethana té jashtézakonshme dhe serioze, njé gjyqtar i paditur mund té pezullohet nga
puna gjaté fazés sé hetimit - kjo éshté mé pak disiplinore, dhe mé shumé njé masé e pérkohshme,
paraprake. Masat e tilla do té justifikohen vetém nga natyra dhe réndésia e veprés sé
pretenduar dhe / ose nése pezullimi i gjykatésit mund té rrezikojé integritetin ose pavarésiné e
tij / saj. Pezullimet e tilla né asnjé ményré nuk duhet té paragjykojné rezultatin e procedurave.
Késhtu, ndérsa pezullohen, gjyqgtarét duhet té marrin pagé té ploté, pérve¢ nése ato vonojné
paarsyeshém procedurat ose nuk bashképunojné me hetimin. Njé numér vendesh evropiane
parashikojné kété lloj pezullimi por e lejojné até vetém né raste té rralla dhe té
jashtézakonshme né lidhje me vepra té rénda disiplinore, ose kur vlerésohet e domosdoshme
pér té ruajtur besimin e publikut né gjygésor ose sistemin gjygésor, ose kur njé céshtje penale
éshté duke pritur kundér gjyqtar....”.

Akti i Sistemit Gjygésor Austriak ka parashikuar se:

“Autoriteti disiplinor mundet € pa seancé dégjimore té imponojé pezullimin nga detyra té té
pandehurit (gjyqgtari / prokurori), nése kjo &shté e nevojshme né interes té ushtrimit té detyrés
0se pér ruajtjen e reputacionit té statusit té gjyqtaréve / prokuroréve duke marré parasysh
natyrén ose ashpérsiné e tij pér veprén penale pér té cilén ai / ajo dyshohet.

Né raste urgjente, kryetari i gjykatés / prokurorisé mund té vendosé njé pezullim paraprak. Né
njé rast té tillé, ai / ajo éshté i detyruar t'ia drejtojé ¢éshtjen organit kompetent disiplinor, i cili

pa vonesé do té dégjojé organin e hetimit disiplinor dhe té vendosé pér pezullimin. Me kété
vendim té autoritetit disiplinor kompetent, pezullimi paraprak shfugizohet. ”

Dekreti Legjislativ Italian nr.109 i vitit 2006 parashikon gé:

“Kur magjistrati i nénshtrohet procedurés penale pér njé krim té dénueshém té kryer jo me faj,
ose kur té njéjtit mund t'i atribuohen faktet pérkatése nga piképamja disiplinore té cilat, pér
shkak té seriozitetit té tyre, jané té papajtueshém me ushtrimin e funksioneve, Ministri i
Drejtésisé ose Prokurori i Pérgjithshém né Gjykatén e Kasacionit mund té kérkojné Seksionin
Disiplinor té Késhillit Suprem té Gjyqgésorit pér pezullim paraprak nga funksionet dhe pagat,
dhe vendosjen jashté rolit organik té magjistraturés , edhe para fillimit té€ procedurave
disiplinore.”

Ligji Hollandez parashikon mundésiné e pezullimit nga detyra té magjistratit ndérmjet té
tjerave kur ekziston njé dyshim serioz pér té supozuar se ekzistojné fakte dhe rrethana gé mund
té cojné né shkarkimin e gjyqtarit

Ndryshimi i nenit 152 té ligjit nr. 96/2016 "Pér statusin e gjyqgtaréve dhe prokuroréve né
Republikén e Shqipéris€”, i ndryshuar, vjen si nevojé e pércaktimit t& hetimit disiplinor
paraprak, gé kryen Inspektori i Larté i Drejtésisé pér té verifikuar besueshmériné e burimit té
informacionit ose ankesés sé paragitur nga subjektet e pércaktuara né nenin 119 té ligjit
96/2016, kur ka dyshim té arsyeshém se vazhdimi i magjistratit né detyré démton rezultatin e
procedimit disiplinor, pengon konkluzionin e tij té drejté ose té rregullt, ose diskrediton réndé
figurén dhe pozitén e magjistratit. Dispozita parashikon se kur Inspektori i Larté i Drejtésisé
krijon bindjen, se burimi i informacionit ose ankesa éshté e besueshme, brenda 3 ditéve nga
marrja e ankesés ose nga momenti gé ka marré dijeni pér shkeljen e pretenduar i paraget
Késhillit pérkatés, raport té arsyetuar pér fillimin e njé procedimi disiplinor dhe kérkesén pér
pezullimin e magjistratit nga detyra.

Argumentimi i parashtruar né Dekretin e Presidentit té Republikés se ky nen cénon
parashikimet e nenit 140 té Kushtetutés, (dispozité gé parashikon rastet e pezullimit nga detyra
té gjyqgtarit me vendim té Késhillit té Larté Gjygésor) dhe parimin e hierarkisé sé akteve té
sanksionuar né nenin 116 té Kushtetutés, pérbén njé lexim té gabuar t& normés ligjore jo né
pérputhje me frymén dhe géllimin e saj.
Kjo dispozité nuk parashikon né asnjé moment raste té tjera pezullimi pér magjistratin, né
mungesé té delegimit té shprehur té nenit 140 té Kushtetutés. Dispozita e propozuar éshté né
pérputhje me nenin 140 pika 3 té Kushtetutés trajton pezullimin pér shkak té procedimit
disiplinor, duke mos parashikuar raste te reja pezullimi, tej atyre té parashikuara nga
Kushtetuta.
Nga ana tjetér neni 8 ofron edhe garancité e nevojshme procedurale pér té siguruar respektimin
e procesit té rregullt ligjor gjaté procedurés disiplinore té sanksionuar nga jurisprudenca e
GJEDNJ pasi ka parashikuar:
Rastet gé do té justifikojné fillimin e procedurés sé pérshpejtuar té hetimit paraprak
nga Inspektori i Larté i Drejtésisé té cilat lidhen me ekzistencén e dyshimit té
arsyeshém se vazhdimi i magjistratit né detyré démton rezultatin e procedimit

disiplinor, pengon konkluzionin e tij té drejté ose té rregullt, ose diskrediton réndé
figurén dhe pozitén e magjistratit.
- Kirijimin e bindjes nga Inspektori i Larté i Drejtésisé, se burimi i informacionit ose
ankesa éshté e besueshme.
- Paragitjen e raportit té arsyetuar pér fillimin e njé procedimi disiplinor sé bashku
me kérkesén pér pezullimin e magjistratit nga detyra.
- Té drejtén e magjistratit pér té shprehur shpjegimet e tij pérpara Késhillit, pérpara
se ky i fundit té vendosé pér pezullimin e magjistratit nga detyra.
- Té drejtén e Késhillit pér t'i kérkuar Inspektorit té Larté té Drejtésisé kryerjen e
hetimeve té métejshme.
Té gjitha kéto garanci procedurale sigurojné njé balance té drejté dhe propocionale midis
respektimit té té drejtés pér njé proces té rregullt ligjor nga njéra ané dhe mbrojtjes sé interesit
publik nga veprime dhe sjellje gé cénojné besimin e publikut né institucionet e drejtésisé dhe
mosfunksionimin e shtetit té sé drejtés nga ana tjetér.

Né pérfundim, duke vlerésuar se nenet e kontestuara né dekretin nr. 11444, daté 02.03.2020,
“Pér kthimin e ligjit nr.15/2020, “Pér disa shtesa dhe ndryshime né ligjin nr. 96/2016 “Pér
statusin e gjyqtaréve dhe prokuroréve né Republikén e Shqipérisé€”, té ndryshuar”™” jané né
pérputhje me parimin e sigurisé juridike, parimin e pavarésisé dhe paanésisé sé gjygésorit dhe
mbajné né konsideraté jurisprudencén e Gjykatés Kushtetuese,

Komisioni pér Céshtjet Ligjore, Administratén Publike dhe té Drejtat e Njeriut me votat e té
gjithé anétaréve té pranishém vendosi rrézimin e Dekretit nr.11444, daté 02.03.2020, té
Presidentit t¢ Republikés “Pér kthimin né Kuvend t& ligjit nr. 15/2020, “Pér disa shtesa dhe
ndryshime né ligjin nr. 96/2016 “Pér statusin e gjyqtaréve dhe prokuroréve né Republikén e
Shqipéris€”, t&€ ndryshuar.

RELATORE KRYETAR

KLOTILDA BUSHKA (FERHATI) ULSI MANJA

